
“Dink aan die gevangenes asof julle medegevangenes is.” Heb 13:3

PASTOR SHANKAR YALAM • Geteiken vir 
sy dapper evangelisasie, is Shankar Yalam se 
nalatenskap vrugte wat in sy familie en in ‘n 
netwerk van groeiende kerke in Indië gedra word.

KALEMAGO, INDONESIË • Toe Islamitiese 
militante deur middel van ‘n gewelddadige 
aanval gepoog het om die geloof van 
plaaslike Christene te verpletter, het die 
oorlewendes eerder vertroue en vergifnis 
gekies. 

ABDULLAHI • Nadat Abdullahi ‘n volgeling van 
Christus geword het, het sy broer, wat towery 
beoefen het, hom aangeval en sy vrou en kinders 
gedreig wat toe van Nigerië na Niger gevlug het 
vir veiligheid. 

DIE SAAD DIE SAAD 
van die kerk

Op die voorblad:  Sedert die moord op haar man het Kamla Yalam vertroosting in gebed gevind. Sy is daartoe verbind om 
voortdurend te bid vir die kerke wat haar man in sentrale Indië geplant het.



N adat hy sy middagete vir die dag ingepak het, het 
Kila deur die dorpie Kalemago gestap, op pad na die 
oostelike helling van Berg Pohu. Die helder oggend het 
goeie weer beloof vir die koffie-oes.

ila was aanvanklik huiwerig om koffie- en kakaobone op 
die plaas te oes. Dit was feitlik geleë op die voordeur van ‘n 
geheime basis van die East Indonesian Mujahideen (MIT), die 
eerste Indonesiese ekstremistegroep wat trou sweer aan die 
selfverklarende Islamitiese Staat (ISIS). 

Minder as ‘n jaar tevore is Kila en ‘n vriend ontvoer en gyselaar 
gehou deur MIT-militante, van wie Kila een van hulle erken het, ‘n man 
genaamd Qatar, wat berug was daarvoor dat hy sy slagoffers onthoof 
het. Toe hulle verneem dat Kila ‘n Christen was, het die militante 
herhaaldelik vir hom gesê om sy geloof te versaak en by hulle saak aan 
te sluit. Alhoewel Kila seker was dat hy daardie dag sou sterf, het die 
Islamiete hom en sy vriend uiteindelik vrygelaat.

Binne ‘n week na Kila se ontvoering, is twee ander Christenboere 
ontvoer en hierdie keer is een van hulle vermoor. Die militante het 
ook ‘n afgetrede militêre offisier – ook ‘n Christen – in ‘n onverwante 
voorval onthoof. Toe, in November 2020, is ‘n Christengesin 
in ‘n naburige distrik wreed vermoor en verskeie huiskerke en 
gebedskapelle is afgebrand.

Kila het goeie rede gehad om saam met sy bejaarde pa naby die 
dorpie te bly en die heuwelplaas te vermy, maar die oggend van 
11 Mei 2021 het hy by baie ander Kalemago-boere aangesluit wat 
voordeel getrek het uit die mooi weer om in hul velde te werk.

Op pad na sy koffieplaas het Kila stilgehou om met sy bure, Marten 
Solon en Marten se swaer, Simson Susa, te gesels wat reeds in hul 
velde aan die werk was. Simson, wat gewoonlik by die Solon-gesin 
gewoon het, het die laaste tyd op die plaas self gebly omdat hy siek 
was en nie elke dag teen die heuwel kon opstap nie.

VERGIFNIS
Van vrees tot

Toe Islamiete vier koffieboere vermoor het, 
het die oorlewendes vergifnis en genesing 
gevind deur geloof en die globale liggaam 
van Christus.

Nadat hy een keer voorheen ontvoer is, het Kila geweet dat om ‘n 
tweede keer deur Oos-Indonesiese Mujahideen-militante gevange 
geneem te word, gewisse dood sou beteken. 



Marten het ‘n paar dae vroeër by Simson aangesluit 
om by hom in te loer en hom geselskap te hou. Soos die 
meeste boere in die omgewing, het hulle ‘n klein hut op 
hul grond gehad waar hulle voorrade kon stoor, rus en 
teen reën beskut kon word. Die boere stoor dikwels kos en 
beddegoed in die hutte sodat hulle tydens oesseisoen op 
die plase kan bly in plaas daarvan om op en af te reis.

Kila het voortgegaan op sy pad, maar kort nadat hy verby 
Marten Solon se plaas is, het hy iets gesien wat hom in 
sy spore gestop het. Reg voor hom was vyf MIT-militante 
besig om ‘n padblokkade op te rig en een van hulle was 
die man, bekend as Qatar. Toe hulle vir Kila waai om nader 
na hulle te loop, het vrees sy hart beetgepak toe hy aan 
sy vorige ontvoering terugdink. Vas oortuig dat hy nie 
‘n tweede ontmoeting sou oorleef nie, het hy in die bos 
langs die pad ingeduik en oor die koffievelde na die woud 
gevlug.

Kila het Marten in die verte gewaar en na hom toe 
gehardloop. “Terroriste gaan kom!” hy het geroep. “Maak 
gou en hardloop!”

“Ek moet eers vir Simson kry,” het Marten geantwoord 
terwyl hy na die hut hardloop. “Dan sal ek myself red.”

Kila het vir meer as ‘n uur aangehou hardloop, die 
hoofweg vermy en probeer om die veiligste roete terug 
te neem na die dorpie. Toe hy op ‘n ander Kalemago-boer 
afkom, het hy hom gewaarsku van die terroriste en daardie 
man het ook gehardloop. “Ek het in my hart aangehou bid 
tot God om my lewe te red,” het Kila gesê.

Toe Kila in Kalemago aankom, het hy ander dorpenaars 
gewaarsku en ‘n vriend se motorfiets geleen. Hy het eers 
na die weermag se sekuriteitsbasis gery, maar niemand was 
daar nie. In sy verdere soeke na hulp, het hy dieper besorgd 
gevoel oor vriende en bure in die pad van die militante. 
Toe hy uiteindelik ‘n polisiestasie bereik het, het hulle die 
weermag gekontak, wat na Kalemago gehaas het.

Teen daardie tyd het die ergste egter reeds plaasgevind.
 

Die Skadu van Dood
Indonesië het die grootste Moslembevolking ter wêreld, 
altesaam meer as 220 miljoen mense, maar die hooglande 
van Sentraal-Sulawesi is die tuiste van baie Christene. In 
Kalemago, byvoorbeeld, is almal behalwe drie van die sowat 
200 gesinne, Christene. 

Suid-Sulawesi is egter die geboorteplek van ‘n bepaalde 
handelsmerk van Islamitiese radikalisme wat poog om 
Indonesië ‘n Islamitiese staat onder Sharia (Islamitiese wet) 
te maak. Hierdie geradikaliseerde ideologie het na Sentraal-
Sulawesi versprei, wat ‘n netwerk van onversetlike Islamitiese 
bittereinders vorm, wat simpatiseer met pogings om 
Christendom op die eiland uit te roei. Die Islamitiese netwerk 
het gehelp om te verseker dat MIT in staat was om weg te 
kruip en te oorleef in ‘n andersins Christelike gebied, ten 

spyte van regeringspogings om hulle te vang. Owerhede glo 
dat die Islamitiese simpatiseerders die MIT van wapens en 
intelligensie voorsien het om hulle met hul terreuraktiwiteite 
te help.

Selfs voor die reeks ontvoerings en moorde wat MIT in 
2020 gepleeg het, was daar in Kalemago gerugte dat MIT 
aan die beweeg was. Hulle het voorheen ‘n paar keer direk 
in die dorp ingekom, kos geëis en dan weggeglip voor 
veiligheidsmagte kon opdaag. Maar die onlangse gerugte 
het Dewi, die oudste van Marten en Maria Solon se vyf 
kinders, ontsenu.

“Ek het vir my pa gesê om op te hou om na sy veld te 
gaan ...,” het Dewi gesê, “omdat ek bang was dat hy MIT-
terroriste sou teëkom. Maar hy het net gesê hy sal met die 
terroriste praat wanneer hulle mekaar teëkom.”

Simson, Dewi se oom, het vir ‘n rukkie nie van sy veld af 
gekom nie, toe besluit Marten om seker te maak dat alles 
nog reg is by hom. Op 11 Mei, vyf dae nadat Marten vertrek 
het om by Simson in te loer, het Dewi met ‘n voorgevoel 
wakker geword. “Ek was ‘n bietjie bekommerd,” het Dewi 
gesê. “Ek en my man wou hom dadelik per motor gaan 
oplaai.” Dewi en haar man moes daardie dag ‘n diens 
bywoon van ‘n kerklidmaat wat skielik oorlede is, maar hulle 
het beplan om na die tyd uit te ry na die velde toe.

Ná die diens het ’n buurvrou vir Dewi gevra of haar pa al 
van die veld af teruggekeer het. Toe, ‘n rukkie later, het nog 
‘n buurman vir haar gesê dat iemand ‘n moord in die velde 
aangemeld het. “My broers het na die velde gegaan en is 
deur verskeie polisiebeamptes vergesel,” het Dewi gesê. 
“Hulle het my pa se dooie liggaam, wat onthoof is, binne-in 
sy hut gevind.”

Getraumatiseer deur hul pa se wrede moord, was die 
seuns se eerste gedagte om self die moordenaars vas te trek. 
Maar hulle het uiteindelik besluit om eerder huis toe te gaan 
en hul gesin te troos as om wraak te neem.

“Op die ou end was die enigste ding wat ons kon doen om 
die omstandighede oor te gee aan God,” het Dewi gesê.

Marten se dood was nie die enigste een waaroor hulle 
getreur het nie. Hul oom Simson se lyk is in sy hut gevind 
en twee ander mans van hul dorp – Lukas Lese en Paulus 
Papa – is ook dood gevind. Hulle hutte was van alle voorrade 
gestroop en ‘n motorfiets het verbrand gelê en smeul naby 
een van die slagoffers.

Die families en vriende van die vermoordes was oorval 
met vrees en hartseer terwyl regeringsoldate begin soek het 
vir die militante in die dig beboste sentrale hooglande.

Genesing en ‘n Sterker Geloof
Kila het gewillig vir ‘n paar dae na die moorde in polisie-
aanhouding gebly. “Behalwe om my uit te vra oor die 
voorval,” het hy gesê, “was hulle ook bekommerd dat MIT-
terroriste my sou jag en doodmaak omdat ek ‘n lewende 

getuie is. Dit was wat MIT die meeste 
haat.” 

Vir maande ná die aanval het Kila 
aan verlammende vrees gely. Hy kon 
nie eet, slaap of werk nie en hy het ook 
gesondheidsprobleme ontwikkel. “Ek 
kon dit nie meer waag om na my plaas te 
gaan nie,” het hy gesê. “Ek was verskrik 
deur die gedagte oor hoe daardie 
slagoffers uitgemoor is.”

Kila het vir ‘n rukkie by ‘n suster gaan 
woon terwyl hy van die trauma herstel 
het. Frontlinie-Werkers het hom vir etlike 
maande van kos voorsien en verder 
het hy troos en ondersteuning van sy 
plaaslike kerkfamilie sowel as die globale 
liggaam van Christus ontvang. 

Die paniekaanvalle en 
gesondheidsprobleme wat hy na die 
aanval opgedoen het, het geleidelik 
afgeneem en hy sien uit om terug te keer 
huis toe na sy pa in Kalemago.

“Ek voel dankbaar teenoor God dat ek 
nog kon voortleef,” het hy gesê. “Ek weet 
God het nog ‘n plan vir my lewe.”

Binne 18 maande na die aanval is 
almal van die bekende lede van MIT 
óf vermoor óf gearresteer en gevange 
geneem. Alhoewel Kila tevrede was 
dat aardse geregtigheid geskied het, 
het hy verstaan dat om sy aanvallers te 

pa het gesterf, maar ek het ‘n Vader in die 
hemel wat lief is vir my.”

Antoni het na die aanval na Suid-
Sulawesi verhuis om by ‘n tannie te 
woon en te help om vir haar aarbeilande 
te sorg. Hy dien nou as ‘n leier van 
aanbidding en gebed en hy hoop om 
eendag ‘n pastor te word. Hy het gesê sy 
ervaring van lyding het hom voorberei 
vir ‘n lewe van Christelike diens.

“Die Here Jesus self was tot die 
dood vervolg aan die kruis, so sal ons, 
Sy dissipels, sekerlik dieselfde dinge 
trotseer,” het Antoni gesê. Op die vraag 
of vrees vir vervolging hulle ooit kan 
weerhou om hulle geloof weg te steek, 
het Antoni se suster, Dewi, gesê: “Daar 
was nog nooit twyfel in ons harte oor dit 
nie.” Ons sal volgelinge van Christus bly, 
maak nie saak wat gebeur nie.

“God het ons reeds versterk en 
gehelp,” het sy voortgegaan. “Ons 
glo dat God ons sekerlik sal help as 
vervolging weer kom.” 

vergewe, veel meer belangrik vir hom 
was.

“Ek het hulle lankal vergewe,” het 
hy gesê, “want in een opsig het hulle 
nie regtig geweet wat om te doen 
nie. Die oë van hul harte was verblind 
deur leringe wat moord ter wille van ’n 
godsdiens regverdig.”

Marten Solon se familie het ook ‘n 
lang proses van genesing ondergaan. 
Met Marten weg, moes die gesin baie 
aanpassings maak. Sy vrou, Maria, werk 
as arbeider op ander boere se velde 
en sien om na ‘n ander veld wat deur 
Frontlinie-Werkers voorsien is. Die veld 
was gekies as gevolg van sy nabyheid 
aan die dorpie; terugkeer na die plaas 
waar die moorde wat plaasgevind het, 
sou te pynlik wees.

Die Solons se jongste seun, Antoni, 
het onder skuld en spyt gely omdat hy 
dae voor die moord met sy pa gestry 
het. Hy het kerkbywoning oorgeslaan 
om tyd saam met vriende te spandeer 
en sy pa het hom vermaan om nie sy 
geloof te versaak om ‘n verkeerde pad te 
volg nie.

“Nadat hy weg is het ek besef hoe 
betekenisvol sy wysheid in my lewe 
was,” het Antoni gesê. “Nou besef ek dat 
my lewe heeltemal van God afhang. My 

Met die hulp van Frontlinie-Werkers, het 
Maria Solon (hier saam met haar seuns 
Derianto aan die linkerkant en Antoni in die 
middel) sedert die moord op haar eggenoot, 
Marten, teruggekeer na die boerdery. 

kerk toe sou gaan, uitgaan en die hele 
gesin begin beledig omdat ons op pad 
na Jesus was,” onthou Rahila.

Umaru se haat teenoor sy 
Christenbroer het oor die volgende 10 
jaar toegeneem.

Leef in Vrees
Abdullahi en Rahila het toenemend 
onveilig gevoel rondom Umaru, wat die 
plaas dikwels besoek het. Rahila het sy 
beoefening van Volks-Islam gemeng 
met heksery veral ontstellend gevind – 
Umaru het geglo hy kon geeste oproep 
om ander met siekte of selfs die dood 
te vervloek. “Ek het ontdek hierdie man 
het geen vrees vir God in hom gehad 
nie,” het Rahila gesê, “en so iemand kan 
enigiets doen.”

Abdullahi het eens op ‘n tyd dieselfde 
sinkretiese Volks-Islam as dié van sy 
broer beoefen. Maar nadat hy Nigerië 
verlaat het om in Niger te werk, het hy die 
Evangelie gehoor en begin kerk toe gaan, 

I n Desember 2009 het Rahila en haar 
man, Abdullahi, hul gesin van agt byna 
500 myl na die suide, van Niger na 

Nigerië, verhuis. Abdullahi se pa het tot sy 
onlangse dood in die staat van Kaduna, 
Nigerië, gewoon en Abdullahi wou die 
werk in sy pa se land voortsit.

“Omdat ek in Niger grootgeword 
het, was verhuising van hier na Nigerië 
moeilik,” het Rahila gesê. “Ek het dit 
gedoen omdat hierdie man my man 
was en ons het kinders, so daar is geen 
probleem.” 

Toe Abdullahi se ouer broer, Umaru, 
verneem van Abdullahi se terugkeer na 
Nigerië, het hy vir sy broer kom kuier. 
Hulle herontmoeting was egter nie ‘n 
gelukkige een nie; Umaru het kwaad 
geword toe hy hoor dat Abdullahi en sy 
gesin Christene geword het. As ‘n Moslem 
kon Umaru nie duld dat sy jonger broer 
vyf dae per week kerk bywoon nie.

“Sy ouer broer sou enige tyd wat ons 

waar hy Rahila ontmoet het.
Soos Abdullahi en sy gesin 

voortgegaan het om kerk in Nigerië by 
te woon, het Umaru se beledigings en 
vloeke meer kommerwekkend geword. 
Op ‘n dag het Umaru ‘n paar verse uit die 
Koran neergeskryf wat Allah se oordeel 
uitbeeld en toe die stukke papier in die 
grond begrawe, met die bedoeling om 
die grond waarop Abdullahi geboer het, 
te vervloek.

Toe niks gebeur nie, het Umaru sy 
broer se regseis oor hul pa se grond 
weens Abdullahi se Christelike geloof, 
betwis. Toe Umaru daarna uitvind dat 
Abdullahi met plaaslike owerhede oor 
sy reg op die grond gepraat het, het hy 
aan sy jonger broer gesê dat hy hom sou 
doodmaak omdat hy probeer vat het wat 
aan hom behoort het.

Een aand in September 2019, die aand 
voor die broers geskeduleer was om ‘n 
uitspraak oor die grondregte aan te hoor, 
het Abdullahi en sy gesin rondom ‘n vuur 

VERLAAT
die Plek van Haat

Gedwing om uit Nigerië te vlug na haar man se 
moord, het ‘n Christenweduwee teruggekeer 
na naburige Niger, vasbeslote om haar kinders 
groot te maak volgens God se Woord.

Toe Rahila se man, Abdullahi, ‘n Christen 
geword het, het sy woedende broer, wat 
heksery beoefen het, tot aksie oorgegaan 
om hom te stop. 

op die plaas gesit. Omstreeks 8nm. het 
Umaru opgestap na die vuur en ‘n klein 
sakkie uit sy sak gehaal. Hy het toe ‘n 
knippie poeier uit die sakkie gevat en dit 
in die vuur gegooi en dadelik teruggetree.

Abdullahi, wat steeds by die vlamme 
staan, het ‘n rookwolk ingeasem wat 
deur die poeier veroorsaak is en skielik 
ineengestort op die grond. Toe trek 
Umaru nog ‘n sakkie uit, wat vermoedelik 
‘n teenmiddel was vir die giftige poeier 
wat hy pas gebruik het, en kyk na sy broer 
wat gesukkel het om asem te haal.

“Jy weet wat met jou gebeur het,” het 
Umaru vir Abdullahi gesê. “Ek kan jou 
weer regop bring.”

In plaas daarvan om sy broer se hulp 
te versoek, het Abdullahi egter gesê: “Ek 
vergewe jou vir alles wat jy gedoen het.”

Rahila en haar kinders het gevrees vir 
Abdullahi se lewe en langs hom gekniel 
en gebid. Rahila het toe by Umaru gepleit 
om haar man se lewe te red. Maar in plaas 
daarvan om sy broer te help, het Umaru 
Rahila uitgedaag om hom self te genees. 
“As jy in staat is om hom regop te bring, 
gaan voort en doen dit,” het hy vir haar 
gesê.

Rahila het deur die dorp gehardloop, 
verwoed vir mense gevra om haar te 
help om haar man na die hospitaal te 
neem. Toe sy terugkeer, het Umaru gesê: 
“Niemand moet kom nie; hy is reeds 
dood. Niks kan help nie.”

Terwyl Rahila en haar kinders naby 
Abdullahi se liggaam gestaan en ween 
het van die hartseer, het Umaru een laaste 
dreigement gemaak. “Sien jy, die liggaam 
van die boom het gesterf,” hy het gesê. 
“Volgende sal ek die takke een vir een 
sny.”

Keer Terug Huis Toe
Uit vrees dat Umaru vir haar kinders sou 
kom, het Rahila ‘n manier gesoek om 
te ontsnap. Nadat sy haar storie met ‘n 
Christenvrou van Niger gedeel het wat 

op besigheid in Nigerië was, het die 
vrou ‘n huurmotor betaal om vir Rahila 
en haar kinders terug te neem na Niger.

Umaru is nooit van moord aangekla 
nie en niemand in die dorp het blykbaar 
omgegee dat Abdullahi gesterf het 
nie. In haar lyding en verlies het Rahila 
besluit om alles aan God oor te gee. “Ek 
het Umaru vergewe voordat ek weg is,” 
het sy gesê.

Rahila woon nou by haar pa en sy 
vrou, met wie hy getrou het na die 
dood van Rahila se ma. Rahila en haar 
kinders het nie net hulp van Rahila se pa 
ontvang nie, maar ook van bure en haar 
plaaslike kerkfamilie.

Daarbenewens help Frontlinie-
Werkers Rahila met lewenskostes, haar 
kinders se skoolgeld en beroepsgerigte 
opleiding. “Dit is regtig deur die genade 
van God,” het Rahila gesê oor die 
ondersteuning wat sy ontvang het.

Rahila onthou Abdullahi as ‘n 

 Die globale liggaam van Christus het 
Rahila en haar kinders ondersteun met 
lewenskostes, haar kinders se skoolgeld en 
beroepsgerigte opleiding om haar te help 
om vir haar gesin te voorsien.

liefdevolle pa wat alles vir sy kinders 
gegee het wat hy gehad het. Sy het gesê 
dat wanneer hulle ook al uitdagings in 
die lewe trotseer het, hy vir hulle gesê het 
om moed te hou en te vertrou dat God 
steeds in beheer was.

“Hy was iemand wat in die Woord van 
God geglo het en dit altyd gelees het en 
die kinders en my aangemoedig het om 
meer te lees en meer te bid,” onthou sy.

Vandag gaan Rahila voort om haar 
liefde vir God se Woord met haar kinders 
te deel. “Mense moet aanhou bid vir die 
geloof van hierdie kinders en myself,” het 
sy gesê, “sodat ons kan aanhou groei in 
die geloof.” 

“Hy ... het in die Woord van God geglo en dit altyd gelees het en die kinders en my 
aangemoedig het om meer te lees en meer te bid.” 

S hankar Yalam was mal daaroor om 
die grond te bewerk. Waar hy ook al 
gereis het as pastor en evangelis, sou 
hy nuwe sade of plante soek om terug 

te bring na sy goed versorgde tuin. Hy het dit 
geniet om ongewone plantvariëteite te vind en 
verwelkom die uitdaging om hulle te vertroetel 
om wortel te skiet en te groei.

Plant en groei was ‘n lewensbeginsel 
vir Pastor Shankar, wat gekies het om vir 
homself die naam “Timótheüs” te gee 
nadat hy ‘n Christen geword het. Soos 
sy naamgenoot, hy het onvermoeid 
gewerk om ander van Christus te 
leer, hulle te bemoedig in hul 
geloof en te help om in hul 
behoeftes te voorsien.

SAAD
van

Hoe ‘n pastor se dood ‘n katalisator 
vir kerkgroei en vreeslose geloof in 

sentrale Indië geword het.

HOOP

 Kamla onthou nie net vir Shankar 
as ‘n toegewyde eggenoot en vader nie, 
maar ook as ‘n man wat toegewyd was 
aan God se Woord en die groei van die 
kerk. 



“Hy het ‘n groot hart gehad vir die 
verdruktes en vervolgdes,” het sy vrou, 
Kamla, gesê.

Terwyl Shankar se sorg vir ander 
Christene en diens aan sy gemeenskap 
in sentraal Indië vir hom bewondering 
en respek van baie gewen het, het dit 
hom ook ‘n teiken gemaak van diegene 
wat teen die Christelike geloof gekant 
is – insluitend Hindoe-nasionaliste, 
Maoïstiese opstandelinge bekend as 
Naxaliete en plaaslike stamgroepe wat 
natuurgeeste aanbid. Dreigemente was 
algemeen, maar Shankar het onwrikbaar 
voortgegaan om die Evangelie te 
verkondig en kerke regdeur die gebied 
te lei.

Tot Bediening Geroep
Shankar het grootgeword as ‘n Hindoe 
en het sy inkomste verdien uit boerdery, 
afwisselend tussen die werk van sy eie 
velde en reise om seisoenale werk in 
ander gebiede te doen. In 2002 het hy 
erge maagpyn begin ervaar en verligting 
gesoek deur onsuksesvolle besoeke aan 
baie dokters. ‘n Buurman het uiteindelik 
genoem dat mense genees is nadat hulle 
gebed ontvang het van ‘n Christelike 
pastor in ‘n nabygeleë dorpie. Shankar 
en Kamla het besluit om die pastor te 
besoek, hulle het gereken hulle het niks 
gehad om te verloor nie.

Nadat die pastor vir Shankar gebid het, 
het sy pyn bedaar en die jong egpaar het 
teruggekeer huis toe. Shankar het toe 
teruggegaan na sy werk in die veld en hy 
en Kamla het gou vertrek na ‘n ander staat 
vir seisoenale werk. Alhoewel Shankar 
verligting van sy pyn ervaar het, het hy nie 
gekies om ‘n Christen te word nie.

In plaas daarvan het hy swaar begin 
drink en al sy verdienste op alkohol 
en dobbel bestee. Na ‘n paar maande 
van hierdie gedrag het sy maagpyn 
teruggekeer. Hy onthou die verligting 
wat hy ervaar het na die pastor se gebed 
en toe begin hy en Kamla vir kollegas vra 
waar hulle ‘n Christelike pastor kan vind. 
Toe hulle vertel is van ‘n kerk in ‘n ander 
dorp, het hulle daardie aand daarheen 
gegaan om die pastor te sien.

Toe die pastor opmerk dat Shankar 
steeds dronk was, het hy geweier om op 
daardie oomblik vir hom te bid. Maar toe 
hy sien dat Shankar in baie pyn was en dat 
Kamla erg benoud was, het hy vir hulle ‘n 

mat gebring en hulle genooi om tot die 
volgende oggend in die kerk te rus. Hy 
het ongeveer 4vm. teruggekeer om met 
Kamla te praat.

“Wil jy regtig hê jou man moet 
genees?” vra die pastor. “Jy behoort ‘n 
verbintenis te maak om Jesus te volg.”

Toe Shankar wakker word, het die 
pastor en sy assistent saam met die 
egpaar gebid en Shankar se pyn was teen 
sonsopkoms heeltemal verby.

Hierdie keer, nadat die pastor die 
Evangelie aan hulle verkondig het, het 
beide Shankar en Kamla hul geloof in 
Christus geplaas.

“Van daardie oomblik af het ons albei 
besluit om Jesus te dien en in verskillende 
dorpe te begin evangeliseer,” het Kamla 
gesê. Binne maande het die egpaar 
huiskerke in verskeie gebiede begin en 
Shankar het byna onmiddellik teenstand 
ondervind.

Plaaslike Hindoeleiers het Shankar 
gekonfronteer en hom aangespoor om 
sy evangelisasie te staak en terug te keer 
na Hindoeïsme. Naxaliete-guerrillas, 
wat kwaad was omdat sy evangelisasie 
hulle van volgelinge beroof, het hom 
ook teëgestaan. In een voorval het 
dorpenaars Shankar se Bybel uit sy hande 
geskeur en dit verbrand en hom gedreig 
dat hulle dieselfde met hom sal doen as 
hy nie sy werk staak nie.

Toe, een nag, het Shankar ‘n droom 
gehad dat iemand vir hom ‘n stukkie 
papier gegee het met ‘n gedeelte uit 
Jesaja 41 daarop geskryf. Hy het die 
gedeelte die volgende oggend in sy Bybel 
gelees, maar as ‘n nuwe Christen was hy 
verward oor die droom en betekenis van 
die Skrif. Toe hy dit uiteindelik met die 
pastor deel wat hom na Christus gelei 

het, het die man hom aangemoedig om 
die droom te beskou as ‘n roeping tot die 
bediening. Hy het Shankar egter herinner 
dat vervolging sal plaasvind wanneer 
iemand ‘n getroue volgeling van Christus 
is. Shankar het die risiko aanvaar en 
besluit om formele opleiding te soek om 
‘n geordende leraar te word.

Getrou, Vrugbaar, Vreesloos
Shankar was mal oor sy bedieningswerk. 
Hy het met ‘n fiets na baie dorpe gery 
– dikwels meer as 16km elke rigting – 
om te preek en te onderrig en ‘n groot 
netwerk van huiskerke te vestig en te 
koester. Om vroeg te kon leer wat dit kos 
om Christus te volg, het hy ywerig die 
lidmate van hierdie kerk oor vervolging 
geleer. Hy het hulle aangespoor om vas 
te staan en getroue getuies vir Christus in 
hulle dorpe te bly. 

“Shankar het sy lewe vir die 
bedieningswerk toegewy,” het Kamla 
gesê. “Hy was ‘n goeie student van 
die Skrif en het ‘n gedissiplineerde 
Bybelstudielewe gehandhaaf. Hy het 
altyd probeer om met ander pastors te 
ontmoet wanneer hy sou reis en probeer 
om meer oor die Woord van God by hulle 
te leer.”

Shankar het ook ‘n reputasie gehad 
om Christene te verdedig wat vervolging 
trotseer. “Hy was uitgesproke vir die 
regte van die Christengemeenskap,” 
het Kamla gesê. “Hy sou ander leraars 
hieroor onderrig en hulle aanmoedig 
om vreesloos voort te gaan met die 
bediening.”

Shankar se oudste seun, Gopal, 
vertel hoe sy pa Christene in moeilike 
tye gehelp het, hy het gesê dat hy 
gereeld die polisie besoek het oor 

Opleiding vir Naxaliete-guerrillas sluit 
Marxistiese indoktrinasie in. Alhoewel 
nasionalistiese Hindoegroepe die Naxaliete-
saak teenstaan, moedig hulle Naxaliete aan 
om Christene te vervolg ten einde hul doel te 
bereik om ‘n suiwer Hindoe-staat te skep. 



Christenvervolging. In November 2021, 
het hierdie voorspraakwerk gelei tot ‘n 
reeks vergaderings voor die plaaslike 
dorpsraad. Hindoe-nasionaliste en 
stamleiers het geëis dat plaaslike 
Christene terugkeer na hul eerste 
godsdiens.

Shankar het die Christene se reg 
om hul eie geloof te kies, verdedig. 
Nadat hy die eise van dorpenaars vir 
ure beantwoord het, het die uitdagers 
uiteindelik hul pogings laat vaar.

Gopal glo diegene wat die opposisie 
gelei het ook diegene is wat later sy pa se 
moord beplan het. “Hierdie Hindoeleiers 
het verkeerde inligting oor my pa gegee, 
wat beweer hy is ‘n polisie-informant en 
’n spioen,” het hy gesê. “Hulle het gesê hy 
was besig om inligting in te samel oor die 
aktiwiteite van die Naxaliete-
groep en draai dorpenaars 
teen hulle.”

Die Naxaliete, wat invloed 
verloor het in groot dele 
van Indië, het nog steeds ‘n 
sterk teenwoordigheid in 
die staat waar Shankar kerke 
geplant het. Hulle terroriseer 
gereeld arm gemeenskappe 
om ondersteuning van die 
Naxaliete-saak te verseker en 
hulle onderdruk opposisie 
met geweld deur dikwels 
Christelike pastors te 
teiken. Selfs nasionalistiese 
Hindoegroepe, wat gekant 
is teen die Naxaliete-saak, moedig die 
Naxaliete se vervolging van Christene 
aan om hul eie doel te bereik om ‘n 
suiwer Hindoe-kultuur in Indië te skep.

Vroeg in 2022 het ‘n pamflet in 
die dorp verskyn, vasgespyker aan 
heiningpale en langs die pad gestrooi. 
Dit het 22 Christene se name bevat wat 
op die Naxaliete se “Mees Gesoekte” lys 
is en Shankar Yalam was nr. 2.

Om een van die Naxaliete se mees 
gesoektes te wees het egter nie vir 
Shankar in sy werk gestuit nie. Hy het 
aan sy familie en sy gemeente gesê 
dat hy verwag om eendag aangeval 
te word weens sy toewyding aan 
Evangeliebediening. Maar hy het hulle 
ook vertel van die hoop wat hy in 
Christus gehad het.

“Hy het altyd gesê dat ons Christus 
se getuies is en dat ons die dag wat ons 

Die aanval was binne minute verby 
en het die lewe geëis van ‘n geliefde 
eggenoot, vader, oupa en pastor.

Groei in Genade
Die volgende dag het plaaslike Christene 
in massas opgedaag om hul respek 
aan Pastor Shankar te betoon. Meer 
as duisend mense het die begrafnis 
bygewoon en met vrymoedigheid 
aangesluit by openbare aanbidding en 
gebed. Te midde van haar diepe hartseer, 
het Kamla getuienis gelewer oor die krag 
om toegewyd aan Christus te bly ten 
spyte van lyding.

“As Gelowiges moet ons almal ‘n kruis 
dra,” het sy gesê, “maar na ‘n rukkie sal 
ons sien dat soveel mense as gevolg van 
die dra van hierdie kruis, Jesus sal leer ken 

en Hom aanbid.” Sy het 
gesê dat Hebreërs 10:39 – 
“Maar by ons is daar geen 
onttrekking tot verderf nie, 
maar geloof tot behoud 
van die lewe” – haar deur 
hierdie moeilike jaar 
onderhou het.

Terwyl Shankar se 
familie steeds treur en 
sy skoondogter nog van 
die aanskouing van sy 
moord herstel, inspireer 
die getuienis van sy lewe 
hulle in geloof en in hul 
vermoë om te vergewe.

Shankar se jonger seun, 
Pawan, het reeds besluit om regstudies 
te volg weens sy pa se verbintenis tot 
geregtigheid en nou gee sy vader se 
lering oor vergifnis hom krag om die 
moordenaars te vergewe. Pawan se 
ouer broer, Gopal, het God se roeping 
aangevoel om sy vader se werk oor te 
neem en voort te gaan om die Evangelie 
te verkondig en die kerk te laat groei.

“Ek het ‘n gemiddelde Christelike lewe 
gehad,” het Gopal gesê, “maar na die 
dood van my pa, het my verhouding met 
God meer intiem geword. Ek voel meer 
die teenwoordigheid van God in my 
persoonlike lewe.”

Gopal het dit oorweeg om die gesin 
te skuif na ‘n veiliger gebied, maar die 
liefdevolle sorg wat sy pa geneem het 
om kerke te plant, het hom uiteindelik 
oorreed om te bly. “Ek kan enige plek 
gaan en ‘n goeie en veilige lewe lei,” het 

vervolg word, sterker getuies sal word,” 
het Kamla gesê. “Hy het gesê mense 
rondom ons sal weet hoekom ons 
vervolg word en dit kan mense aanspoor 
om na Jesus te soek.”

Met die Hindoe Holi-fees op hande, 
het die samesweerders hul geleentheid 
gesien. Om te verseker dat Shankar se 
bure nie tuis sou wees om ‘n aanval te 
sien nie, het hulle die voor-Holi-fees van 
Holika Dahan verskuif na ‘n plek weg van 
die dorp af. Holika Dahan behels harde 
musiek, dans en die verbranding van 
demoniese beelde om die oorwinning 
van die goeie oor die kwaad, te vier.

Op 17 Maart 2022, terwyl hy aandete 
saam met sy gesin geëet het, het Shankar 
iemand hard hoor roep by die oop hek 
voor die gesinshuis. Terwyl hy na die 

hek geloop het, met sy skoondogter wat 
hom volg, het ses gemaskerde mans in 
die binnehof ingegaan en beledigings 
teen sy Christelike geloof geskree. Hulle 
het Shankar in die gesig geslaan, sy arms 
agter sy rug vasgebind en hom gedwing 
om te kniel.

Nadat een aanvaller hom agter sy 
nek met ‘n mes gekap het, het ‘n ander 
een twee skote in sy bors afgevuur met 
‘n handwapen. Die gemaskerde mans 
het toe begin weghardloop, maar een 
aanvaller het ‘n minuut later teruggekeer 
en die knielende pastor in die hart 
gesteek. Shankar se skoondogter, wat 
met ‘n vuurwapen gedwing is om die 
traumatiese toneel te aanskou, het 
flou geword. Kamla het uit die huis 
gehardloop en haar man se kop op haar 
skoot vasgehou terwyl hy ‘n laaste gebed 
gefluister het.

“Ek kan enige plek gaan en ‘n goeie en veilige lewe lei, maar as ek dit doen sal 
niemand ons onthou soos hulle my pa onthou nie.” 



Bo: Shankar se vrou en kinders gaan voort 
om in sy voetspore te volg. Sy seun Gopal (blou 
hemp) lei die plaaslike kerk, terwyl Pawan 
(staande) ‘n regsgraad volg. Onder: Deur sy 
vrou beskryf as “’n student van die Skrif,” het 
Shankar ‘n joernaal met sy Bybellees-notas 
gehou.

hy gesê, “maar as ek dit doen sal niemand 
ons onthou soos hulle my pa onthou nie. 
As ek hier bly in so ‘n uitdagende plek, sal 
ek baie meer in die koninkryk kan inbring 
en wanneer ek weg is van hierdie wêreld, 
sal ek ‘n nalatenskap soos dié van my pa 
hê.”

Frontlinie-Werkers het gehelp om die 
gesin vir etlike maande te voorsien met 
kos en gaan voort om te voorsien in hulle 
geestelike en emosionele behoeftes. Die 
uitstorting van liefde wat die gesin van 
beide die plaaslike en globale liggaam 
van Christus ontvang het, het nie net as 
‘n bemoediging vir die familie gedien 
nie, maar ook as ‘n getuienis vir die 
gemeenskap rondom hulle. “Die Here se 
voortgesette voorsiening gee die gesin 
vars hoop,” het Kamla gesê.

Die gemeentes wat Pastor Shankar 
gelei het, het verenig gebly en sedert sy 
moord gegroei. Kamla verlang dat alle 
nabygeleë dorpenaars die Evangelie sal 
hoor die transformerende krag daarvan 

sal ervaar. Sy vra vir gebed dat die kerke 
wat haar man geplant en gekoester het, 
sal aanhou groei en nie met vrees sal 
reageer as hulle erge vervolging trotseer 
nie.

“Moenie terugdraai as vervolging jou 

pad kruis nie,” het sy gesê. “Gedurende 
die tyd van vervolging sal jy baie naby 
aan God wees. Vervolging en opposisie 
kan in baie vorme kom, maar moet nooit 
van Jesus af wegdraai nie.” 

 In Jesus se naam, Amen. 

Ek loof U as ons alwetende God. U mis niks en alle dinge maak vir U saak, veral die dood van U heiliges 
en die lewens van diegene wat hulle agterlaat.  
 Here, ons dra die oorlewende huweliksmaats van martelare op. Mag hulle U teenwoordigheid ervaar 
deur die geselskap van die Heilige Gees.
 Vader, ons dra die kinders van martelare op. Mag hulle geen bitterheid teenoor U of ander hou vir die 
verlies van hulle ouers nie en mag hulle groei tot volwasse dissipels.
 Almagtige God, ons dra die dissipels van martelare op. Mag hulle voortgaan om bymekaar te kom vir 
aanbidding en U Goeie Nuus sonder vrees te verkondig.
 Mag die lewens van martelare, wat die uiterste prys betaal het om U te volg, ons inspireer om in 
vreeslose geloof te lewe as U gehoorsame getuies!

L iewe hemelse Vader,



Augustus/September 2023Gebedsdagboek
AUGUSTUS
13 SAOEDI-ARABIË Bid dat Christene wat geïsoleerd voel, bemoedig sal word in hulle wandel met Christus.
14 NIGER Bid vir die beskerming van Gelowiges wat in gebiede woon waar Islamiete dikwels Christene aanval.
15 TUNISIË Bid vir plaaslike evangeliste wat sosiale media-kontakte opvolg.
16 LIBIË Bid dat die Evangelie sal bevorder ten spyte van ‘n onstabiele politieke situasie.
17 JEMEN Bid dat dissipelskapopleidingskursusse effektief nuwe leiers sal opwek.
18 TADJIKISTAN Bid dat Christene wat vir aanbidding vergader nie deur potensiële vervolgers opgemerk sal word nie.
19 EGIPTE Bid vir opkomende leiers wat ‘n somer-apologetiekskool bywoon.
20 MAURITANIË Bid dat Gelowiges met vrymoedigheid sal vergader vir aanbidding, gemeenskap en dissipelskap.
21 MALEDIVE Bid vir kreatiewe benaderings tot bediening in hierdie moeilik bereikbare land.
22 INDONESIË Bid vir die bemoediging van Christene wat ander Gelowiges se moorde aanskou het.
23 PAKISTAN Bid vir die vrymoedige getuienis van Shakeel wat tot geloof in Christus gekeer het nadat hy die Bybel gelees het.
24 KUBA Bid dat pastors wat vir ondervraging aangehou word, moedigheid, liefde en waarheid sal oordra.
25 UGANDA Bid vir Christene wat gekonfronteer word met inbreukmakende Islamisering. 
26 ISRAEL Bid dat inwoners van Jerusalem die Vredevors sal soek.
27 AFGANISTAN Bid vir kreatiewe maniere om Afgaanse Gelowiges van Christelike hulpbronne te voorsien. 
28 ETIOPIË Bid dat die 20,000 kinders wat hulle eerste Kinderbybel hierdie jaar ontvang het, Christus sal ontmoet.
29 KIRGISIË Bid vir meer Bybelverspreidings onder diegene wat nie toegang tot God se Woord het nie.
30 IRAN Bid vir Abid, ‘n Afgaanse vlugteling in Iran, wat nuuskierig is oor God se Woord.
31 MEXICO Bid vir die beskerming van nuwe Gelowiges wanneer hulle vir gemeenskap en aanbidding byeen kom.

SEPTEMBER
1 KAMEROEN Bid vir suksesvolle Bybelvertalingswerk sodat almal toegang tot God se Woord kan hê.
2 BROENEI Bid vir die vrymoedige getuienis van Maleise Christene in Broenei.
3 OESBEKISTAN Bid dat meer onderrig-hulpbronne die groeiende getal Christene sal bereik.
4 UGANDA Bid dat diegene wat met Christenbekeerlinge uit Islam werk, pastorale opleiding sal ontvang.
5 BAHREIN Bid dat Bahreiners hulle eie kopie van die Bybel sal ontvang.
6 CHINA Bid vir groter vryheid van aanbidding.
7 KATAR Bid dat diegene wat die Evangelie hoor geïnteresseerd sal wees om meer oor God se reddende genade te weet.
8 ETIOPIË Bid vir ‘n einde aan die konflik tussen die regering en minderheidsgroepe.
9 MALEDIVE Bid dat Christene nuwe maniere sal vind om die Evangelie te verkondig ten spyte van streng beperkings.
10 MALI Bid dat Gelowiges wat hulle werke weens militêre staatsgrepe verloor het, nuwe werke sal vind.
11 NEPAL Bid dat Christene lewende testamente van God se genade vir hulle bure sal wees.
12 JEMEN Bid dat Jemeense Gelowiges in geloof versterk sal word.
13 KOEWEIT Loof God vir nuwe Gelowiges.
14 SAOEDI-ARABIË Bid dat namate Saoedi-Arabië polities meer oop raak, dit ook geestelik oop sal raak.
15 MIANMAR Bid vir die bemoediging van Christene wat met uitsetting uit hul dorp gedreig word.
16 BURKINA FASO Bid dat Pastor Albert in geloof sal volhard terwyl Islamiete beheer in sy gebied neem.

